
Los electos de HB opinan 

. 

Miraria ez da 
Txillardegi 

Ezker abertzalea, gora. HB. gora. 
Euskal Herria ezagutzen ez dutenek 
ez dute konprenitzen. ezla HB zer 
den, eta nola mamitu den. oraindik si-
netsi nahi ez dutenek ere. Ekainaren 
22ko emaitzak, hitz batez, mirari huts 
iruditzen zaizkio askori. 

Hala ere, atzo Bilbon azaldu nue-
nez, horretan guztian miraririk ez 
dago. hautaturik gertatu garenok ha-

maika lan eta sakrifizioren ondorioz 
gertatu bait gara hautaturik. 

Ezker abertzalearen zerbitzutan 
bizia bera eman dutenak datozkit go-
gora aurrenik. jakina, baina niretzat 
hildako horiek ez dira izen abstrakto 
batzu, ahots eta begirada bana zituz-
ten. Eustakio Mendizabal. eta Gar-
mendia Korta eta Aranguren «Iha-
rra». eta Jon Goikoetxea (eta Mikel 
anaia beranduago) ela Gardoki eta 
Tomas Perez Revillla. eta Roque 
Mendez, eta beste mila. noizbait lan-
kide eta lagun izanak. 

Eta nola ahaztuko. bide beretik. 
etsaiaren saizuloetan hil diren guda-
riak...? Zabalza. Asensio... betirako 
galduak. Beren jaioterritik urrun bizi 
diren presoek eta deserrituek ere bul-
tzatu gailuzte honeraino eta badakigu. 
Nola ez jakingo, eta kontutan har-
tuko, gartzela eta atzerria geure hara-
gian ezagutu ditugunok? 

Horrek guztiak azaltzen du, beraz. 
HBren arrakasta harrigarria: eta ez 
maniobra kaskar batek edo bestek. 

Baina. baila ere, egunetik egunera. 
udaletxeetan. arranoelan. euskararen 
aldeko mogimenduetan. gestoretan. 
kale-manifestazio arriskutsuetan. sin-
dikato ela alderdi abertzaleetan. oho-
rerik gabe borrokari urie luzeetan ba-
rrena eutsi dioten guztien ahaleginak. 

Orain dela 30 urte soriu zen ezker 
abertzalea. Prozesu luze eta lantsu ho-
netan lehen eta orain parte hartu 
duten guztien organizazioa izan nahi 
du HBak; horiena. guziiona baiia 
orain bildu dugun fruitua. 

Eta gu, noski, atzoz geroztik. denon 
ahotsa izaten saiatuko gara geure bo-
rondaterik hoberenaz. 

Lehengoak gara: ez gara aldatu. 
Eta ez gara aldatuko. Betiko jarreran 
gaude eta egongo gara. 

Bazenekiten. Baina berriro gogoraz-
tea ona izan daiteke; mementu haue-
tan. batez ere. 




